
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023 ԹՎԱԿԱՆԻ ՕԳՈՍՏՈՍԻ 3-Ի N 1332-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ

	Վարչապետի աշխատակազմ
	09.12.2024թ.

	
	02/12.2/1994-2025

	Իրավաբանական վարչություն
	

	1. «Հայաստանի Հանրապետության կառավարության  2023 թվականի օգոստոսի 3-ի N 1332-Ն որոշման մեջ  փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝  Նախագծի) 1-ին կետի 8-րդ ենթակետով ջրօգտագործման թույլտվության տրամադրման համար սահմանված մի շարք պահանջներ խնդրահարույց են իրավական որոշակության սկզբունքի տեսանկյունից, իսկ որոշների ամրագրման անհրաժեշտությունը պարզաբանման կարիք ունի, օրինակ՝ խմելու-կենցաղային նպատակով ջրօգտագործման թույլտվության համար պահանջվող փաստաթղթերի մասով (ցանկի՝ 5-րդ, 6-րդ, 7-րդ, 8-րդ, 9-րդ, 10-րդ, 12-րդ կետեր): Նշված դիտարկումները վերաբերելի են նաև ցանկում ներառված այլ նպատակներով ջրօգտագործման թույլատվության հայցման համար պահանջվող փաստաթղթերին:
	1. Ընդունվել է
Խմելու-կենցաղային նպատակով ջրօգտագործման թույլտվության համար պահանջվող փաստաթղթերի մասով ցանկի՝ 
- 5-րդ և 6-րդ կետեր(լրամշակված Նախագծում  ներկայացված է  5-րդ կետով)՝  ՀՀ կառավարության 2003 թվականի մարտի 13-ի N 354-Ն որոշմամբ հաստատված է  ջրային ռեսուրսներից ջրօգտագործողներին հատկացվող ջրառի չափաքանակների և ռեժիմի որոշման կարգը, համաձայն որի ջրօգտագործողները հաշվարկում և ներկայացնում են ջրօգտագործման անհատական նորմաներ՝  ջրառի չափաքանակ և ռեժիմ , ինչի հիման վրա ջրօգտագործման թույլտվությամբ սահմանվում են ջրօգտագործման նորմատիվային չափաքանակները,
- 7-րդ կետ՝
   ՀՀ կառավարության 2011 թվականի հունվարի 27-ի N75-Ն որոշման  հավելվածներով սահմանված մակերևութային ջրային մարմինների կարգավիճակների ջրի որակի նորմերը  հիմք են ընդունվում ջրօգտագործման թույլտվությունների տրամադրման ժամանակ ջրի որակի մասով որոշումներ կայացնելիս.
    ՀՀ բնապահպանության նախարարի 2003 թվականի դեկտեմբերի 10-ի N 464-Ն հրամանով հաստատված  ջրային ռեսուրսներ թափվող կեղտաջրերի թույլատրելի սահմանային արտահոսքի հաշվարկի մեթոդիկայի համաձայն  հաշվարկվում է ջրային ռեսուրսներ հեռացվող, ինչպես նաև կոյուղու կոլեկտոր թափվող կեղտաջրերում պարունակվող՝ հետագա մաքրման չենթարկվող վնասակար նյութերի թույլատրելի սահմանային արտահոսքի (ԹՍԱ) չափաքանակները, ինչի հիման վրա ջրօգտագործման թույլտվությամբ սահմանվում են ջրօգտագործողների կողմից բաց ջրավազան կամ կոյուղու կոլեկտոր թափվող կեղտաջրերում պարունակվող վնասակար նյութերի թույլատրելի սահմանային արտահոսքի անհատական չափաքանակները, 
- 8-րդ կետ՝ համաձայն Ջրային օրենսգրքի 32-րդ հոդվածի ջրօգտագործման թույլտվությունը պետք է ներառի  ջրառի, ջրահեռացման և ջրօգտագործման վայրերը։ Աշխարհագրական կոորդինատներով ներկայացման անհրաժեշտությունը բխում է հայտի գնահատման փուլում տեղանքի հստակ չափորոշման, ՋԹ տրամադրելուց հետո ջրային պետական կադաստրի և պետական կադաստրի համատեղելիության ապահովման (տարածական տվյալների, ինչպես նաև երկրատարածական տվյալների միասնական հարթակի ստեղծման շրջանակներում) նպատակով։ 
- 9-րդ կետ՝ Ջրային օրենսգրքի 30.1-րդ հոդվածի համաձայն՝  ջրօգտագործման թույլտվության հայտերը մերժվում են, եթե  պահանջվող ջրօգտագործման թույլտվությունը չի բավարարում  ջրերի ստանդարտները, այդ թվում՝ ջրի որակի նորմերը։ Պահանջվող եզրակացությունն անհրաժեշտ է օրենքի իրավակիրարկման և  բնակչությանը անվտանգ խմելու և կենցաղային օգտագործման ջուր մատակարարելու համար, 
- 10-րդ կետ՝ պահանջվող փաստաթղթերն ապահովում են  Ջրային օրենսգիրք 37.1-րդ հոդվածի իրավակիրարկումը,
  - 12-րդ կետ՝ պահանջվող տեղեկանքը անհրաժեշտ է ջրային ռեսուրսների արդյունավետ կառավարման, ջրախնայողության, ջրօգտագործման թույլտվությամբ տրվող ջրառի չափաքանակների հստակեցման համար,
Վերոնշյալ պարզաբանումները վերաբերելի են նաև ցանկում ներառված այլ նպատակներով ջրօգտագործման թույլատվության հայցման համար պահանջվող փաստաթղթերին:

	2. Նախագծի 2-րդ կետի համաձայն՝ 1-ին կետի 8-րդ ենթակետով նախատեսված ջրօգտագործման թույլտվության համար պահանջվող փաստաթղթերի պահանջը տարածվում է նաև մինչև սույն որոշումն ուժի մեջ մտնելը երկարաձգման, վերանայման, վերաձևակերպման համար դիմում ներկայացրած ջրօգտագործողների վրա: Լրացուցիչ պարզաբանման անհրաժեշտություն ունի մինչև սույն որոշումն ուժի մեջ մտնելը ներկայացված դիմումների մասով առաջարկվող կարգավորումը:
	2. Ընդունվել է

	Տարածքային զարգացման և շրջակա միջավայրի հարցերի վարչություն
	

	1. Նախագծի 1-ին կետի՝
· 1-ին ենթակետի բ. պարբերությամբ Հայաստանի Հանրապետության կառավարության 2023 թվականի օգոստոսի 3-ի N 1332-Ն որոշման (այսուհետ՝ Որոշում) 1-ին հավելվածի 10-րդ կետն առաջարկվում է լրացնել 6-րդ ենթակետով, համաձայն որի՝ լիազոր մարմինը ջրօգտագործման թույլտվության տրամադրման հայտը գնահատում է՝ հիմք ընդունելով «Շրջակա միջավայրի վրա ազդեցության փորձաքննական կենտրոն» ՊՈԱԿ-ի կողմից ներկայացված տեղեկատվությունը։
Միաժամանակ, Նախագծով ջրօգտագործման թույլտվության ստացման հայտին կից ներկայացվող փաստաթղթերի ցանկերից նախատեսվում է հանել ՀՀ շրջակա միջավայրի նախարարության «Շրջակա միջավայրի վրա ազդեցության փորձաքննական կենտրոն» ՊՈԱԿ-ից տրված՝ ջրօգտագործման հետևանքով շրջակա միջավայրի վրա ազդեցության գնահատման և փորձաքննության ենթակա գործունեության տեսակ լինելու մասին տեղեկանքի պահանջը։
Լրացուցիչ հիմնավորման և պարզաբանման կարիք ունի վերոգրյալ պահանջը ջրօգտագործման թույլտվություն ստանալու համար ներկայացվող փաստաթղթերի ցանկից հանելու, բայց միաժամանակ լիազոր մարմնի կողմից հայտը գնահատելու համար՝ որպես անհրաժեշտ փաստաթուղթ, նախատեսելու հարցը՝ հաշվի առնելով, որ դրանով որևէ առարկայական խնդիր չի լուծվում:
Վերոգրյալի համատեքստում հարկ է նշել նաև, որ Որոշմամբ գյուղատնտեսական նպատակով ջրօգտագործման թույլտվության համար պահանջվող փաստաթղթերի ցանկով «Շրջակա միջավայրի վրա ազդեցության փորձաքննական կենտրոն» ՊՈԱԿ-ի կողմից տեղեկանք չի պահանջվում, մինչդեռ Նախագծով առաջարկվող փոփոխության դեպքում գյուղատնտեսական նպատակով ջրօգտագործման թույլտվության համար այն ևս կպահանջվի, որի ներկայացման անհրաժեշտությունը լրացուցիչ պարզաբանման կարիք ունի:
Բացի այդ, Նախագծով ջրօգտագործման թույլտվության ստացման հայտին կից ներկայացվող փաստաթղթերի ցանկերից նախատեսվում է հանել մի շարք փաստաթղթեր, օրինակ՝ հորատանցքի հորատման դեպքում՝ ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից տրված՝ հորատանցքի նախագծային երկրաբանատեխնիկական կտրվածք, ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկից տեղեկատվություն հաշվարկային փաստաթղթերի վերաբերյալ՝ ջրօգտագործման թույլտվության գործողության ժամանակահատվածի համար (երկարաձգման, վերանայման, վերաձևակերպման դեպքում), էներգետիկ նպատակով ջրօգտագործման թույլտվության համար պահանջվող փաստաթղթերի ցանկից կեղտաջրերում պարունակվող վնասակար նյութերի թույլատրելի սահմանային արտահոսքի (ԹՍԱ) նորմաները (կոյուղու կոլեկտոր կամ բաց ջրավազան հեռացնելու դեպքում) և այլն, որոնց հանելու նպատակը և թե ի՞նչ խնդիր է լուծվում դրանցով Նախագծում կամ հիմնավորման մեջ բացահայտված չէ:
























· 1-ին ենթակետի գ. պարբերության համաձայն՝ ջրօգտագործման թույլտվությունը վավերացնելուց հետո լիազոր մարմինը այդ մասին պատշաճ ծանուցում է ջրօգտագործողին և հրավիրում ստանալու ջրօգտագործման թույլտվությունը, իսկ 4-րդ ենթակետի համաձայն՝ ջրօգտագործման թույլտվության վերանայման մասին որոշումն ընդունելուց հետո լիազոր մարմինն այդ մասին պատշաճ ծանուցում է ջրօգտագործողին և հրավիրում ջրօգտագործողին վերանայված ջրօգտագործման թույլտվության իր օրինակը ստանալու համար։
Ջրօգտագործման թույլտվություն ստանալու և վերանայելու դեպքերում ջրօգտագործողին նախարարություն հրավիրելու և ջրօգտագործման թույլտվությունը թղթային տարբերակով տրամադրելու փոխարեն առաջարկվում է քննարկել դրանք էլեկտրոնային եղանակով  տրամադրելու հարցը:
Միաժամանակ, հարկ է նշել, որ դեռևս 2023 թվականի հուլիսի 31-ի Տարածքային զարգացման և շրջակա միջավայրի նախարարական կոմիտեի նիստի N ԿԱ/220-2023 արձանագրության 1.1-ին կետի ա. պարբերությամբ Շրջակա միջավայրի նախարարությանը առաջարկվել է հստակեցնել ջրօգտագործման թույլտվության հայտերի ընդունման էլեկտրոնային համակարգի ներդրման ժամկետը և համապատասխան տեղեկատվություն ներկայացնել Վարչապետի աշխատակազմ, սակայն մինչ օրս վերոնշյալ էլեկտրոնային համակարգը չի գործարկվել:
· 5-րդ ենթակետով հաստատվող 8-րդ հավելվածի ջրօգտագործման թույլտվության ձևաթղթում կնիքի տեղը նախատեսելու հարցը լրացուցիչ քննարկման կարիք ունի՝ հաշվի առնելով որ ՀՀ կառավարության բազմաթիվ որոշումներով ՀՀ կառավարության մի շարք որոշումներից հանվել է կնիքը օգտագործելու պարտադիր պահանջը:
Միաժամանակ, ջրօգտագործման թույլտվության ձևաթղթում առկա անհրաժեշտ տեղեկությունների շարքում՝ 5.1-ին ենթակետում նախատեսվում է լրացնել նաև ջրառի (ջրօգտագործման) ծավալը ջրային համակարգերից, մինչդեռ ՀՀ ջրային օրենսգրքում նախատեսված չէ ջրառի իրականացում ջրային համակարգերից, ուստի առաջարկվում է վերոնշյալ կարգավորումը համապատասխանեցնել ՀՀ ջրային օրենսգրքի կարգավորումներին կամ սույն փոփոխության անհրաժեշտության դեպքում այն նախապես նախատեսել օրենսգրքում:
· 8-րդ ենթակետով հաստատվող՝ ջրօգտագործման թույլտվության համար պահանջվող փաստաթղթերի ցանկի խմելու-կենցաղային նպատակով ջրօգտագործման թույլտվության համար պահանջվող փաստաթղթերի ցանկի 5-րդ կետի վերաբերյալ սկզբունքային առարկություն չունենալով հանդերձ՝ լրացուցիչ հստակեցման կարիք ունի տեղական ինքնակառավարման մարմինների կամ պետական կամ համայնքային ոչ առևտրային կազմակերպությունների կողմից ջրօգտագործման թույլտվության հայցման դեպքում՝ ջրապահանջարկի հաշվարկ ներկայացնելու պահանջը՝ հաշվի առնելով Նախագծի հիմնավորման այն դրույթը, համաձայն որի՝ ջրօգտագործողի վարչական բեռը թեթևացնելու նպատակով նախատեսվել են լավարկող փոփոխություններ՝ հայտին կից ներկայացվող փաստաթղթերի ցանկերից հանվել են հաշվարկային փաստաթղթերը:
Նույն դիտարկումը վերաբերվում է նաև վերոնշյալ ցանկի 11-րդ կետին, գյուղատնտեսական նպատակով ջրօգտագործման թույլտվության համար պահանջվող փաստաթղթերի ցանկի 5-րդ կետին, 11-րդ կետին, ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկի 9-րդ կետին, արդյունաբերական նպատակով ջրօգտագործման թույլտվության համար պահանջվող փաստաթղթերի ցանկի 9-րդ կետին, էներգետիկ նպատակով ջրօգտագործման թույլտվության համար պահանջվող փաստաթղթերի ցանկի 10-րդ կետին, այլ նպատակով ջրօգտագործման թույլտվության համար պահանջվող փաստաթղթերի ցանկի 10-րդ կետին:











· 8-րդ ենթակետով հաստատվող՝ արդյունաբերական նպատակով ջրօգտագործման թույլտվության համար պահանջվող փաստաթղթերի ցանկի 12-րդ  կետի և այլ նպատակով ջրօգտագործման թույլտվության համար պահանջվող փաստաթղթերի ցանկի 8-րդ կետի «խմելու որակի ջրի» ձևակերպումը հստակեցման և ըստ այդմ՝ խմբագրման կարիք ունի:
Միաժամանակ, արդյունաբերական նպատակով ջրօգտագործման թույլտվության համար պահանջվող փաստաթղթերի ցանկի 13-րդ կետով նախատեսված՝ խմելու ջրամատակարարում իրականացնող կազմակերպության կամ տեղական ինքնակառավարման մարմնի կողմից տվյալ տարածքը խմելու ջրով չապահովելու մասին տեղեկանք ներկայացնելու պահանջը լրացուցիչ պարզաբանման կարիք ունի։
	1.
·  Համաձայն Ջրային օրենսգրքի 30.2-րդ հոդվածի՝ Ջրօգտագործման թույլտվությունը կասեցվում է,  երբ առկա չէ շրջակա միջավայրի վրա ազդեցության փորձաքննության դրական եզրակացությունը, եթե օրենքով նախատեսված է, որ նախատեսվող գործունեությունը ենթակա է շրջակա միջավայրի վրա ազդեցության փորձաքննության: Հաշվի առնելով, որ «Շրջակա միջավայրի վրա ազդեցության փորձաքննական կենտրոն» ՊՈԱԿ-ը (ՇՄԱԳ ՊՈԱԿ) շրջակա միջավայրի նախարարությանն ենթակա կառույց է և ՋԹ հայտի գնահատման փուլում տեղեկատվությունը կստացվի ՇՄԱԳ ՊՈԱԿ-ից՝ Նախագծով  նախատեսվել է ջրօգտագործման թույլտվության ստացման հայտին կից ներկայացվող փաստաթղթերի ցանկերից հանել ՇՄԱԳ ՊՈԱԿ-ի կողմից ներկայացված տեղեկատվությունը, ինչն էլ կթեթևացնի ջրօգտագործողների բեռը։  
«Շրջակա միջավայրի վրա ազդեցության գնահատման և փորձաքննության մասին» ՀՕ-150-Ն  օրենքի համաձայն՝ գյուղատնտեսության բնագավառի որոշ նախատեսվող գործունեության տեսակներ  ենթակա են գնահատման և փորձաքննության։






Նախագծով ջրօգտագործման թույլտվության ստացման հայտին կից ներկայացվող փաստաթղթերի ցանկերից նախատեսվում է հանել.
- հորատանցքի հորատման համար պահանջվող փաստաթղթերը, որոնք ներկայացվել են առանձին ցանկով  
[bookmark: _Hlk189836937]- ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկից հանվել է  «տեղեկատվություն հաշվարկային փաստաթղթերի վերաբերյալ՝ ջրօգտագործման թույլտվության գործողության ժամանակահատվածի համար (երկարաձգման, վերանայման, վերաձևակերպման դեպքում)»-ը, հաշվի առնելով, որ համաձայն   2003 թվականի  մայիսի 22-ի N 703-Ն որոշման՝ ՇՄՆ ստանում է հաշվետվություններ էկոնոմիկայի նախարարությունից՝ արտադրված ապրանքային ձկան  վերաբերյալ  և այդ պահանջը ժամանակավրեպ է, միաժամանակ փոփոխությունը կնպաստի վարչարարության թեթևացմանը,
- էներգետիկ նպատակով ջրօգտագործման թույլտվության համար պահանջվող փաստաթղթերի ցանկից հանվել է կեղտաջրերում պարունակվող վնասակար նյութերի թույլատրելի սահմանային արտահոսքի (ԹՍԱ) նորմաների ներկայացման  (կոյուղու կոլեկտոր կամ բաց ջրավազան հեռացնելու դեպքում) պահանջը, հաշվի առնելով, որ ՀԷԿ-երը ջրի սպառող չեն հանդիսանում և ջրի որակական էական փոփոխություններ չեն առաջացնում։
Միաժամանակ, Նախագծով առաջարկվող վերոնշյալ փոփոխությունները միտված են եղել ջրօգտագործման թույլտվության տրամադրման գործընթացի լավարկմանը, վարչարարության թեթևացմանը։ Նախագծի հիմնավորումը լրամշակվել է։

· Ջրօգտագործման թույլտվության հայտերի ընդունման էլեկտրոնային համակարգը ներկայումս գտնվում է ներդրման փուլում։ Վերջինիս ներդրումից հետո կիրականացվեն համապատասխան փոփոխություններ հայտի էլեկտրոնային տարբերակով ներկայացման, գնահատման, ջրօգտագործման թույլտվությւոնների տրամադրման ուղղված և կնշվեն հստակ ժամկետներ։ 




















· 5-րդ ենթակետով հաստատվող 8-րդ հավելվածի ջրօգտագործման թույլտվության ձևաթղթում կնիքի առկայությունը օրենսդրական պահանջ է՝ Ջրային օրենսգրքի 27-րդ հոդված։ 




Ընդունվել է։








· Ընդունվել է
Խմելու-կենցաղային նպատակով ջրօգտագործման թույլտվության համար պահանջվող փաստաթղթերի ցանկի՝
- 5-րդ կետը խմբագրվել է,
- 11-րդ կետ`  համաձայն Ջրային օրենսգրքի 32-րդ հոդվածի ջրօգտագործման թույլտվությունը պետք է ներառի նաև էկոլոգիական թողքի մեծությունը։
Ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկի 9-րդ կետով պահանջվող տեղեկատվությունը գետից ջրառ իրականացնելու դեպքում օրենսդրական պահանջ է՝ համաձայն Ջրային օրենսգրքի 32-րդ հոդվածի ջրօգտագործման թույլտվությունը պետք է ներառի նաև էկոլոգիական թողքի մեծությունը։   Հորատանցքից ջրօգտագործման դեպքում պահանջվող տեղեկատվությունը նպատակ ունի խրախուսել կրկնակի ջրօգտագործումը։
Արդյունաբերական նպատակով ջրօգտագործման թույլտվության համար պահանջվող փաստաթղթերի ցանկի 9-րդ, էներգետիկ նպատակով ջրօգտագործման թույլտվության համար պահանջվող փաստաթղթերի ցանկի 10-րդ և այլ նպատակով ջրօգտագործման թույլտվության համար պահանջվող փաստաթղթերի ցանկի 10-րդ կետերով պահանջվող տեղեկատվությունը գետից ջրառ իրականացնելու դեպքում օրենսդրական պահանջ է՝ համաձայն Ջրային օրենսգրքի 32-րդ հոդվածի ջրօգտագործման թույլտվությունը պետք է ներառի նաև էկոլոգիական թողքի մեծությունը։

· Ընդունվել է
Համապատասխան կետերը խմբագրվել են։ 
 Միաժամանակ, Ջրային օրենսգրքի 30.1 հոդվածի համաձայն՝  ջրօգտագործման թույլտվության հայտերը մերժվում են, եթե  պահանջվող ջրօգտագործման թույլտվությունը չի բավարարում  ջրերի ստանդարտները, այդ թվում՝ ջրի որակի նորմերը։ Պահանջվող եզրակացությունն անհրաժեշտ է օրենքի իրավակիրարկման և  բնակչությանը անվտանգ խմելու և կենցաղային օգտագործման ջուր մատակարարելու համար։


	2. Նախագծի 2-րդ կետի համաձայն՝ որոշման 1-ին կետի 8-րդ ենթակետը տարածվում է նաև մինչև սույն որոշումն ուժի մեջ մտնելը երկարաձգման, վերանայման, վերաձևակերպման համար դիմում ներկայացրած ջրօգտագործողների վրա, ինչը լրացուցիչ պարզաբանման կարիք ունի՝ հաշվի առնելով, որ պարզ չէ, թե արդյո՞ք արդեն իսկ դիմում ներկայացրած ջրօգտագործողները, որոնց դիմումները գտնվում են գնահատման փուլում, պետք է լրամշակեն ներկայացված փաստաթղթերը՝ համաձայն նոր ցանկերի:
	2.Ընդունվել է

	3. Նախագծի հիմնավորումն անհրաժեշտ է խմբագրել՝ ներկայացնելով պատշաճ հիմնավորումներ գործող կարգավորումներից հանվող յուրաքանչյուր կետի մասով, ինչպես նաև ներկայացնելով, թե սույն փոփոխությամբ ի՞նչ խնդիրներ են լուծվում՝ հաշվի առնելով նաև այն հանգամանքը, որ հիմնավորումը շարադրված է ընդհանրական և չի անդրադառնում Նախագծով առաջարկվող բոլոր փոփոխություններին: Միաժամանակ, Վարչապետի 2024 թվականի դեկտեմբերի 19-ի N 02/08.86/43837-2024 հանձնարարականի տեսանկյունից առաջարկվում է քննարկել Նախագծի հիմնավորման «Կապը ռազմավարական փաստաթղթերի հետ» բաժնի խմբագրման կամ Նախագիծը ընդունված ռազմավարությունների կոնկրետ կետերից չբխելու դեպքում, մինչ Վարչապետի աշխատակազմ ներկայացնելը, նախօրոք Վարչապետի հետ համաձայնեցնելու և գրավոր համաձայնությունը ստանալու հարցը:
	3.Ընդունվել է



